
Թալին համայնքի ավագանու քննարկմանը ներկայացվող 2024 թվականի նոյեմբերի 29-ի թիվ 169-Ա որոշման մեջ փոփոխություններ և լրացումներ կատարելու վերաբերյալ որոշման նախագիծը մշակվել է «Տեղական ինքնակառավարման մասին» ՀՀ օրենքի              18-րդ հոդվածի 1-ին մասի 25-րդ կետով և «Նորմատիվ իրավական ակտերի մասին» ՀՀ օրենքի 33-րդ և 34-րդ հոդվածների պահանջների կարգավորումների համատեքստում,
հիմք ընդունելով համայնքի ղեկավարի որոշումը

Իրավական ակտի ընդունման նպատակը և կարգավորման անհրաժեշտությունը.
Նախագծով առաջարկվում է Ագարակավան բնակավայրում խմելաջրի ցանցի կառուցում, նկատի ունենալով հիշյալ բնակավայրի համար խնդրի կարևորությունը և անհրաժեշտությունը։ 
Ելնելով վերոգրյալից ավագանու քննարկմանն է ներկայացվում Ագարակավան բնակավայրում խմելաջրի ցանցի կառուցելու վերաբերյալ ավագանու որոշման  նախագիծը։

Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.	
Ավագանու որոշման նախագծի ընդունումն այլ իրավական ակտերի ընդունման կամ փոփոխություններ կատարելու անհրաժեշտություն չի առաջացնում:

Իրավական ակտի ընդունման կապակցությամբ  բյուջեում եկամուտների և ծախսերի ավելացման կամ նվազեցման մասին.	
Ծրագրի ընդհանուր արժեքը կազմում է 339 067 870 ՀՀ դրամ, որիցէ 
· 237 347 509 ՀՀ դրամը կներդրվի պետական բյուջեի կողմից,
· 32 211 448 ՀՀ դրամը Թալինի համայնքապետարանի կողմից,
· 69 508 913 ՀՀ դրամը կներդրվի Ագարակավան բնակավայրի բնակչության կողմից
Համայնքի բյուջեի ծախսերը կավելանան 32 211 448 ՀՀ դրամի չափով։

Նախագծով առաջարկվող կարգավորումների բնույթն ու նպատակը.	
Նախագիծը կրում է անհտական բնույթ, քանի որ պարունակում է վարքագծի կանոն կամ առաջացնում է փաստական հետևանքներ և վերաբերում է միայն  դրանում անհատապես նշված անձանց։
Իրավական ակտի կիրառման դեպքում ակնկալվող արդյունքը.	
Բնակելի տներում հասանելի կլինի շուրջօրյա ջրամատակարարում, որը դրական ազդեցություն կունենա բնակչության կյանքի որակի բարձրացման վրա։

